
22. oktober 2015 UKA 2015/99 

UKA 2015/99 1 
Akipi suliassani nr. 2015-116056 

ILUARSIISSUTIT 

 

Siunnersuut 20. august 2015-imik ullulerneqartoq taarserpaat 

 

 

Tunngavilersuut  

2016-imi aningaasanut inatsisissatut siunnersuutip oqaloqatigiissutigineqarneranut atatillugu 

Naalakkersuisut aalajangerput neqit neqinillu nioqqutissiat akitsuutaannik qaffaanissaq siun-

nersuutiginiarnagu, aammalu sukuluut snusillu akitsuutaasa angissusii inatsisissatut siunner-

suutaaqqaartumut 20. august 2015-imeersumut sanilliullugit appartinniarlugit. 

 

Taassuma kingunerisaanik allannguutit, matumani aamma isertitassatut naatsorsuutigineqartu-

nik nalileeqqinneq oqaaseqaatini ilanngunneqarput. 

 

 

Uunga siunnersuut: Nioqqutissanik eqqussuinermi akitsuutit pillugit Inatsisartut 

inatsisaata allanngortinneqarneranik Inatsisartut inatsisaat 

 

 

Saqqummiussissut 

(Aningaasaqarnermut Aatsitassanullu Naalakkersuisoq) 

 

 

Siullermeerneqarnera 

 

Nioqqutissanik eqqussuinermi akitsuutit pillugit Inatsisartut inatsisaata allanngortinneqarnis-

saanik siunnersuut Naalakkersuisut sinnerlugit matumuuna saqqummiutissavara.  

 

Landskarsi isertitaqarnerulersinniarlugu siunnersuutaavoq sukkulaatit aamma mamakujuttut 

sukkunit nioqqutissiat eqqussorneqarneranni akitsuutaat qaffanneqassasoq. Sukkulaatit 

mamakujuttullu sukkumik annertoorujussuarmik akusaapput. Akitsuummik qaffaanerup kin-

gunerisaanik atuinikinnerulernissaq, taamalu sukkunit nioqqutissianik nerisaqarpallaarnerup 

peqqissutsimut ajoqusiisinnaasunik kingunerisinnaasaasa ikilinissaat naatsorsuutigineqarpoq. 

 

Sukkunit nioqqutissiat akitsuutaat 1992-imi kingullermik allanngortinneqarpoq. 

 

Ilutigitillugu siunnersuutaavoq nioqqutissat akitsuuserneqartartut amerlillugit qummoroortar-

tut aamma tupanit nioqqutissiat pujoqanngitsut akitsuutaannik nutaanik atuutilersitsisoqas-

sasoq. Snusit sukuluullu akitsuutaat tupanit nioqqutissiat allat akitsuutaannut naapertuuttunik 

angissusilerneqarput, qummoroortartut akitsuutaat isertitassat kisiisa eqqarsaatigalugit angis-

susilerneqartut.  

 



 

 

 

 

 

2/2 

Siunnersuutip 19 mio. kr.-it missinginik isertitaqarnerulernissamik kinguneqarnissaa naatsor-

suutigineqarpoq. 

 

Taamatut oqaaseqarlunga siunnersuut Naalakkersuisut sinnerlugit matumuuna Inatsisartunut 

suliassanngortippara, aammalu Aningaasaqarnermut Akileraartarnermullu Ataatsimiititaliami 

suliarineqareerpat aappassaaniigassanngortillugu. 

 

 

 

 


